
wekillerinden ybarat delegasiýa iýun aýynyň 13-16-
sy aralygynda Türkmenistanda saparda boldy. Bu 
delegasiýa Türkmenistanyň hökümeti bilen her ýyl 
geçirilýän ikitaraplaýyn maslahatlaryň başlangyç 
sessiýasyna gatnaşdy.  Bu maslahatlar Türkmenistan 
bilen Birleşen Ştatlaryň arasyndaky gatnaşyklarynyň 
ähli ugurlarynda öz ünsüni jemläp, şol sanda hem, 
Owganystan boýunça wajyp meseleleri, howpsuzlyk 
boýunça hyzmatdaşlyk, adam hukuklary, energetika 
we ykdysady hyzmatdaşlyk meselelerini öz içine 
aldy.  ABŞ-nyň delegasiýasy Demokratiýa, adam 
hukuklary we zähmet meseleri boýunça býurosyn-
dan ABŞ-nyň Döwlet sekretarynyň kömekçisi Maýkl 
Pozneri, şeýle hem, ABŞ-nyň hökümetiniň käbir 
bölümleriniň we edaralarynyň wekillerini öz içine 
aldy.  Her ýyl geçirilýän ikitaraplaýyn maslahatlary 
ýola goýmaklyk wajyp gatnaşyklary we iki milletiň 
arasyndaky hyzmatdaşlygy güýçlendirmek ugrunda 
öňe tarap ýene bir ädimiň biridir.

ABŞ-nyň Günorta we Merkezi Aziýa meseleleri 
boýunça Döwlet sekretarynyň kömekçisi Robert 

Bleýkiň ýolbaşçylyk etmeginde, ABŞ-nyň hokümet 

Посольство США приветствует Линн Трейси
l

ABŞ-nyň Ilçihanasy 

berýär

ABŞ-nyň wiza tölegleri gymmatladylýar - 2010-
njy ýylyň iýun aýynyň 4-den ABŞ-nyň Döwlet de-
partamenti wiza soragnamalaryny işläp çykarmakda 
ýokarlanyp barýan çykdayjylaryň öwezini dolmak 
maksady bilen wiza tölegleri gymmatlatdy.  Bu gym-
matladylma immigraziýa üçin bolmadyk wizalaryň 

hemme görnüşine degişlidir. Köp sebapler hem-de 
howpsyzlygy berkitmek maksady bilen 2008-nji 
ýylyň 1 ýanwaryndan bäri alynýan $131 ABŞ-nyň 
dollary wiza tölegi işläp çykarylýan resminamalaryň 
çykdaýjysyny ödemeýär.  Goşmaça maglumat:

http://turkmen.ashgabat.usembassy.gov/

Hanym Linn Treýsi ABŞ-nyň Türkmenistandaky Işleri wagt-
laýyn ynanylan wekili hökmünde 2010-njy ýylyň iýul aýynda 

işe başlady. ABŞ-nyň Döwlet departamentinde 1994-nji ýylda işe 
başlanyndan bäri, hanym Treýsi esasan Merkezi we Günorta Aziýa-
da işledi, şolaryň arasynda Peşawardaky wekilligiň ýolbaşçysy 
(2006-2009 ý.), Astanadaky wekilligiň ýolbaşçysy bolup (2004-
2006 ý.), şeýle hem, Kabulda (2002-2003 ý.), Bişkekde (1997-
2000 ý.), we Peşawarda (1995-1997 ý.) işledi.  Waşingtondaky 
wezipeleriniň arasynda Gazagystanyň meseleleri boýunça bölümiň 
başlygy (2003-2004 ý.), Gruziýanyň meseleleri boýunça bölüm 
başlygy (2001-2002 ý.) we täze garaşsyz döwletlere bellenen ýörite 
ilçiniň edarasynda (2000-2001 ý.) işledi.  Linn Treýsi Peşawarda 
çeken zähmeti üçin Döwlet Sekretarynyň gahrymançylyk sylagyna 
mynasyp boldy (2009 ý.) hem-de aýratyn hyzmatlary uçin birnäçe 
sylag aldy.  Hanym Treýsi Ogaýo ştatynyň Barberton şäherinde 
doguldy. Jorjiýa ştatynyň Uniwersitetiniň sowet ylymlary bölümini 
tamamlap, 1986-njy ýylda bakalawr derejesini we 1994-nji ýylda 
bolsa Akron Uniwersitetinden hukukçy derejesini aldy.

Döwlet sekretarynyň kömekçisi Robert Bleýk 
Her ýylda geçirilýän ikitaraplaýyn maslahatyň

 açylyş dabarasynda çykyş edýär

ABŞ-nyň Türkmenistandaky missiýasynyň metbugat çapary

Her ýylky ikitaraplaýyn maslahatlaryň hormatyna, Amerikanyň 
Türkmenistandaky ilçihanasy we Türkmenistanyň Medeniýet we 

teleradioýaýlymlar ministrligi iki döwletiň arasyndaky hyzmatdaşlygy 
we dostlugy açyp görkezýän fotosuratlaryň sergisini geçirdi. Elliden 
gowrak suratdan ybarat bolan bu fotosergi Türkmenistanyň Suratkeşler 
birleşiginiň sergi zalynda geçirildi we iýun aýynyň 14-den iýun aýynyň 
21-ine çenli açyk boldy.
  Bu sergi ABŞ bilen Türkmenistanyň arasyndaky ikitaraplaýyn 
gatnaşyklaryna ünsüňi çekip, hyzmatdaşlygynyň dürli ugurlaryny açyp 
görezmek üçin niýetlenendi. Fotosuratlarda iki ýurdy özara gyzyklan-
dyrýan giň we köpdürli işler, şol sanda, ýokary derejedäki duşuşyklar, 
talyp alyş-çalyşy, medeni gatnaşyklar hem-de ÝUSAID-iň we Para-
hatçylyk korpusynyň Türkmenistandaky meýletinçileriniň alyp barýan 
işleri öz beýanyny tapdy.  
   Bu sergi amerikan we türkmen resmileriniň arasynda geçirilen Her 
ýylky ikitaraplaýyn maslahatlaryň wagtyna ýörite gabatlanyp guraldy.

ABŞ bilen Türkmenistanyň arasyndaky 
gatnaşyklarynyň  foto sergisi

Myhmanlar  fo to  se rg in i  s yn laýar lar

Ari Rolandyň jaz topary Aşgabat, Türkmenabat 
we Daşoguz şäherlerinde çykyş etdi

Çykyşdan soňra Ari Roland janköýerler bilen 
surata düşýär we ýadygärlik goluny çekýär

2010-njy ýylyň 12-nji iýunyndan 14-nji iýun wagt aralygynda 
ABŞ-nyň Türkmenistandaky ilçihanasynyň we Türkmenistanyň 

Medeniýet we teleradioýaýlymlar ministrliginiň goldamagynda ge-
len dört sany Nýu-Ýork şäherli jaz sazandalaryndan ybarat bolan Ari 
Rolandyň topary özleriniň halk köpçuliginiň öňündäki çykyşlaryny 
hödürlediler. 
   Topar Aşgabat, Türkmenabat we Daşoguz şäherlerinde halk köpçü-
likleyin konsertleri bilen çykyş etdiler.  Çykyşlarynyň daşyndan bu 
topar baran ýerleriniň her birinde talyplar we sazandalar bilen jaz we 
onuń ösüşi hakynda seminarlary geçirerler.
   Topar Türkmenistana Merkezi Aziýa boýunça turynyń bir bölegi hök-
münde sapar etdi.  Toparyň agzalary Ari Roland-basçy, Zaid Nasser-alt-
saksofonçy, Jon Moska-trombon we Kit Balla-deprekçi. Olar halkara 
turlaryna gatnaşyp ençeme ýazgylary amala aşyrdylar.  Olaryň maksat-
namasy Amerikanyň sazy we medeniýeti arkaly Birleşen Ştatlar bilen 
dünýäniň beýleki ýurtlarynyň arasynda medeni alyş-çalyşy geçirmek 
üçin düzülendir. Toparyň ýolbaşçysy Ari Roland üçin bu eýýän Türk-
menistana dördünji sapardyr.

ABŞ we Türkmenistan neşe serişdelerine 
gözegçilik we hukuk goraýyş babatynda 
hyzmatdaşlygy uzaldýarlar

2010-njy ýylyň 7-nji iýunynda Türkmenistanyň Daşary işler min-
istriliginde gol çekiş dabarasy arkaly Birleşen Ştatlary we Türk-

menistan neşe serişdelerine gözegçilik etmek we hukuk goraýyş 
boýunça hyzmatdaşlygy dowam etdirilmegini resmileşdirdiler.  Tara-
plar 2001-nji ýylyň sentýabr aýynyň Birleşen Ştatlarynyň hökümeti 
bilen Türkmenistanyň hökümetiniň arasyndaky “Neşe serişdelerine 
gözegçilik we hukuk goraýyş edaralaryna ýardam bermek baradaky 
ylalaşyga” üçinji düzedişe gol çekdiler. Türkmenistanyň Ministrler 
Kabinetiniň başlygynyň orunbasary, Daşary işler ministri Raşid Mere-
dow Türkmenistanyň hökümetiniň adyndan we Birleşen Ştatlarynyň 
hökümetiniň adyndan ABŞ-nyň Türkmenistandaky işleri wagtlaýyn 
ynanylan wekili Silwiýa Rid Kurran bu düzedişe gol çekdiler.  
  Bu girizilen düzediş häzirki döwürde durmuşa geçirilýän çäreleri 
dowam etdirýär hem-de “kriminalistler we sülçiler” taslamasyny es-
aslandyrmak we goldamak üçin göşmaça maliýe serişdeleriniň goýber-
ilmegi esasynda hyzmatdaşlyga täze bir ugry girizýär.  Bu täze taslama 
Türkmenistanyň neşe serişdelerine garşy göreşmek baradaky Döwlet 
gullugynyň kriminalistleri bilen jenaýat işleri derňeýän sülçileriň ara-
syndaky hyzmatdaşlygy giňeltmäge niýetlenendir.  “Kriminalistler we 
sülçiler” taslamasy öňki amala aşyrylan kazyýet laboratoriýalaryny ös-
dürmek we neşe serişdelerine garşy göreşmek baradaky taslamalaryň 

dowamydyr.  Täze “kriminalistler we sülçiler” taslamasynyň çäkler-
inde, Birleşen Ştatlarynyň hukuk goraýyş edaralarynyň bilermenleri, 
ilkinji nobatda, Neşe serişdelerine garşy göreşmek baradaky dolandyryş 
gullugynyň kriminalistleri subutnamalary ýygnamak, jenayatyň bolup 
geçen yerinde derňew işini geçirmek we sud ekpertizasyny geçirmek 
boýunça taýýarlyk okuwlaryny geçirerler.  Şeýle hem, taslama neşe 
serişdelerine garşy göreşýän toparlar we kriminalistlere jenaýatyň bo-
lup geçen ýerinde subutnamalary ýygnamak üçin esasy serişdeler we 
gurallar bilen üpjün eder.

ABŞ-nyň Işleri wagtlaýyn ynanylan wekili Silwiýa Kurran
 we Türkmenistanyň Daşary işler ministri Raşid Meredow

 resmi kagyzlara gol çekýärler

Türkmenistanyň döwlet edaralarynda 
işleýän ýolbaşçylar hususy eýeçilik ulga-
myny ösdürmegiň esaslaryny öwrenýärler

2010-njy ýylyň 10-njy iýunynda Türkmenistanyň döwlet edaralaryn-
da işleýän ýolbaşçylaryň topary ABŞ-nyň hökümediniň hemaýat 

etmeginde geçirilen kiçi biznesi ösdürmek boýunça halkara tejribäni 
öwrenmeklige bagyşlanan okuw kursuny tamamlady. Bu okuwyň 
dowamynda dürli pudaklarda, ýerli häkimiýet edaralarynda we bank 
ulgamynda işleýän ýolbaşçylar senagat parklary we ýörite ykdysady 
zolaklary gurnap ösdürmekligiň we söwdany, telekeçiligi we maýa 
goýumlary höweslendirmegiň netijeli usullaryny öwrendiler. Bu okuw 
kursy ABŞ-nyň Halkara ösüş guramasy (ÝUSAID) we Türkmenistanyň 
Prezidentiniň ýanyndaky Döwlet gullugy Akademiýasy tarapyndan 
bilelikde gurnaldy. 
  Okuw tamamlanandan soň sertifikat gowşurmak dabarasynda 
ỲUSAID-iň Türkmenistandaky wekili Äşli Morets şeýle belle-
di: “Türkmenistanyň hökümediniň hususy eýeçilik ulgamyny we 
telekeçiligi ösdürmekligi esasy meseleleriň biri hasaplaýar”. Şeýle 
hem ol: “Döwlet gullugy Akademiýasy bilen işleşmek arkaly döwlet 
edaralarynyň ýolbaşçylarynyna biznes taýýarlyk okuwlary elýeterli bo-
lar.  Ol bolsa öz gezeginde hususy eýeçilik ulgamy, şol sanda ownuk we 
orta kärhanalary, goldamaga we ýola goýmaga kömek eder. Ownuk we 
orta kärhanalary ösmek üçin zerur bolan goldaw bermek bilen, Türk-
menistanda ykdysady ösüş dowam eder we täze iş ýerleri peýda bolar,” 

diýip nygtady. 
  Bu okuw ÝUSAID-iň Ykdysady özgertmeler arkaly bäsleşige uky-
plylygy ýokarlandyrmak (EREC) taslamasynyň Döwlet gullugy Aka-
demiýasy bilen bilelikde üstünlikli geçirýän çäreleriniň ikinjisidir. 
2010-njy ýylyň mart aýynda bu taslama tarapyndan “Ekonometrika we 
amaly ykdysady seljerme” atly okuw geçirilipdi.

ÝUSAID-iň  Türkmenis tandaky  weki l i  Äş l i  More ts 
gutaryş  şahadatnamalary  paý laýar

2010-njy ýylyň 30-njy iýunynda Türkmenistanyň baş ykdysady 
edaralarynyň 28 hünärmeni dolandyryş hasapçylygy, salgytlar we 

hukuk boýunça “Şewron Nebitgaz B.V. Türkmenistan” kompaniýasynyň 
ýardamy bilen we ABŞ-nyň halkara ösüş agentliginiň (ÝUSAID-
iň) Ykdysady reformalar arkaly bäsleşige ukyplylygy ýokarlandyr-
mak (EREC) taslamasy tarapyndan geçirilen bir aýlyk okuw kursuny 
tamamladylar. 
  Okuwyň tamamlanyş dabarasynda ÝUSAID-iň Türkmenistan boýun-
ça wekiliniň wezipesini wagtlaýyn ýerine ýetirijisi Erin Koul: “Buhgal-
teriýa hasapçylygy ulgamynda halkara derejede ykrar edilen türkmeni-
stanly hünärmenleriň sanynyň artmagy Türkmenistanyň hökümetiniň 
maliýe hasabatynyň halkara ülňülerini ornaşdyrmak boýunça tagal-
lalaryna ýardam berer” diýip belledi. Onuň aýtmagyna görä, “Bu, öz 
gezeginde, Türkmenistanda daşary ýurt maýa goýumlarynyň artmag-
yna getirer we ýurduň bütindünýä ykdysady jemgyýetçiligine mundan 
beýläk hem goşulyşmagyna ýardam berer.” 
   Bu okuw halkara derejede ykrar edilýän “Sertifikatly iş alyp barýan 
hasapçy” ýa-da “CAP” ady bilen belli bolan hünärmenlik derejesini al-
mak üçin wajypdyr. 

ÝUSAID we “Şewron Nebitgaz B.V. ” kom-
paniýasy maliýe reformalaryny goldaýarlar

ÝUSAID-iň Türkmenistandaky  wekiliniň wezipesini wagtlaýyn 
ýerine ýetirijisi Erin Koul kursa gatnaşyjylary gutlaýar2010-njy ýylyň 6-njy awgustynda  ABŞ-nyň Döwlet departamentiniň 

“Türkmeninstanyň hukuk goraýjy edaralaryň işgärleri üçin iňlis 
dili okuwlary” atly maksatnamanyň çäklerinde Türkmenistanyň hu-
kuk goraýjy edaralarynyň işgärleriniň täze topary okuw tamamlady.  
Maksatnamanyň şu ýylky uçrumlarynyň arasynda Türkmenistanyň 
Döwlet gümrük gullugynyň, Döwlet serhet gullugynyň, Içeri işler 
ministrliginiň, Milli howpsuzlyk ministrliginiň, Döwlet migrasiýa 
gullugynyň, neşelere garşy goreşmek baradaky Döwlet gullugynyň, 
Türkmenistanyň baş prokuraturasynyň we Daşary işler ministrliginiň 
işgärleri bar. Uçrumlara aýdan gutlag sözünde, ABŞ-nyň Türkmeni-
standaky işleri wagtlaýyn ynanylan wekili Linn Treýsi ýokary hilli 
hukuk goraýjy operasiýalar üçin iňlis diliniň wajyplygyny belläp 
geçdi we şeýle diýdi: “Iňlis dilini bilmeklik hukuk goraýjy edaralaryň 
işgärlerine öz wezipe borçlaryny ýerine ýetirmek başarnyklaryny has-
da ýokarlandyrmak üçin wajyp maglumatlar hem-de örän möhüm 
tärleriň bütin bir dünýäsiniň gapysyny açýar.” 
 ABŞ-nyň Döwlet departamentiniň Halkara neşe serişdelerine 
garşy göreş we hukuk gözegçiligi baradaky býurosy tarapyndan 
maliýeleşdirilmeginde, okuw öwrenijiler on aýyň dowamynda her hep-
dede üç gezek sapaklara gatnaşdylar. 

ABŞ-nyň Ilçihanasy iňlis dilini 
öwrenmäge ýardam berýär

ABŞ-nyň Türkmenistandaky işleri wagtlaýyn ynanylan 
wekili Linn Treýsi uçruma sertifikat gowşurýar

ABŞ-nyň Döwlet Departamenti Türkmenistanyň 
öňde baryjy döwlet işgärleri üçin halkara 
serhet howpsuzlygy baradaky okuw 
kursuny mäliýeleşdirdi

ABŞ-nyň Döwlet Departamentiniň Eksport gözegçiligi we 
serhetleriň howpsuzlygy maksatnamasy Türkmenistanyň Döwlet 

serhet gullugynyň üç sany ofiseri we Döwlet gümrük gullugynyň iki 
ofiseri üçin “Interdikt/RADAKAD (Radiasiýa Akademiýasy) Halkara 
serhet howpsuzlygy” atly bäş günlük okuw kursunyň geçirilmegini 
mäliýeleşdirdi. Okuw kursyny Demirgazyk-gündogar ýuwaş um-
man laboratoriýasy (PNNL) amala aşyrdy we ol ABŞ-nyň Energe-
tika departamentiniň Waşington ştatynyň Riçland şäherindaki “How-
ply materiallaryň dolandyrylyşy we adatdan daşary ýagdaýlara çäre 
görmek” (HAMMER) okuw merkezinde, 2010-njy ýylyň iýun aýynyň 
28-den iýul aýynyň 2-si wagt aralygynda geçirildi.
  Okuw kursunyň maksady serheti goraýjy edaralaryň işgärleriniň 
himiki, bioligiki, ýadro köpçülikleýin gyryş ýaraglarynyň ýaýra-
dylmagyna garşy we raketalar bilen üpjün etmegiň ulgamyna garşy 
geçirilyan bikanun yüklere gözegçilik etmek, olary tapmak, kes-
gitlemek, derňew işlerini geçirmek we gadagan etmek boýunça tärl-
erini berkitmek bolup durýar. Bu okuw kursunyň içine köpçülikleýin 
gyryş ýaraglarynyň ýaýradylmagynyň howpy, raketalaryň ulgamy, 
radioaktiw materiallaryň görnüşleri, olaryň ulagda daşalyşy we başga 
mowzuklar girdi.  Gatnaşyjylar tejribe sapaklarynda gadagan edilýän 
materiallary barlaýan we kesgitleýän gurallary, şahsy radiasiýa dosim-

etrleri, ýöriteleşdirilen gözleýji enjamlary, we radiasiýa izotoplaryny 
kesgitleýji gurallary bilen işleşdiler. 
   “Halkara serhet howpsuzlygy” taýýarlyk kursuna gatnaşyjylar we in-
struktorlar öz tejribeleri bilen paylaşyp, bilimlerini artdyrmaga müm-
kinçilik aldylar. 
 Türkmenistandaky ABŞ-nyň Döwlet Departamentiniň Eksport 
gözegçiligi we serhetleriň howpsuzlygy maksatnamasy köpçülikleýin 
gyryş ýaraglarynyň ýaýradylmazlygy, strategiki söwdanyň kontroly 
we serhetleriň howpsyzly meselelerinde öz ünsüni jemleýär.

Türkmen ofiseri  ulag barlagyny geçir imek gural lary 
ulanmak boýunça te jr ibe sapaklaryny geçýär

E-Mugallym maksatnamasy

ABŞ-nyň Türkmenistandaky ilçihanasy Internet arkaly gaýbana ABŞ-
nyň iňlis dilini okatmakda iň täze usullary boýunça hünärmenleri 
taýýarlaýan meşhur E-Mugallym onlaýn okuw kurslaryny yglan et-
megi özüne hormat bilýär. 

Bu 10 hepdelik kurs 2010-njy ýylyň güýzünde, gyşynda we 2011-nji 
ýylyň bahar-tomus aýlarynda hödürlener. Kurslar gutarandan soň, 26 
sany gatnaşyjy saýlanyp, üç hepdelik hünär taýýarlyk kurslaryna 2011-
nji ýylyň tomsunda gatnaşarlar.

Şu tapgyr aşakdaky kurslary hödürlär:

Iňlis diliniň okuw maksatnamasynda analitik pikirlenme 1. 

Ýaş öwrenijilere iňlis dilini okatmak 2. 

Interaktiw web sahypalar arkaly okatmak endiklerini ösdürmek 3. 

Ýörite maksatlar üçin iňlis dili 4. 

Iňlis diline daşary ýurt dili hökmünde baha bermek  5. 

Usuly kurs I: Başga dilde gepleýän adamlara iňlis dilini 6. 
öwretmegiň (TESOL) iň gowy usullary  

Usuly kurs II: Iňlis dilini okatmakda başlangyç endikleri tasla-7. 
ma esaslanan okuw esasynda okatmak 

Kurslar barada maglumaty şu aşakdaky sepden tapyp bilersiňiz: 

http://exchanges.state.gov/englishteaching/eteacher.html 

ýa-da Maglumat we medeniýet bölüminde bilim maksatnamalary 
boýunça kömekçiden sorap bilersiňiz. Dalaşgärler dalaşýan maksatna-
masy barada ähli maglumaty okap, doly we dogry düşünmelidirler
  

Dalaşmagyň tertibi: 

Dalaşgärler özleri barada doly maglumatly rezýumelerini we dalaşýan 
maksatnamasyna (ýokardakylaryň 7-den biri) degişli bir sahypadan 
ybarat düşündiriş hatyny Maglumat we medeniýet bölümine getirme-
lidir. 
    
Ähli resminamalary elektron görnüşinde şu electron poçta ugradyp 
bilerler:

 AshgabatEducation@state.gov 

Saýlaw tertibi:

Dalaşgärler hökman mugallym ýa-da halypa mugal-• 
lym bolup, olar ýokardaky agzalan ýedi dersleriň birini 
okadýan ýa-da okatmagy meýilleşdirýän bolmalydyrlar; 
olar maksatnamanyň aşakdaky talaplaryny laýyk gelme-
lidir, ýagny zähmet hepdesiniň 8-10 sagadyny maksatnama 
bagyşlamalydyrlar we kursy wagtynda tamamlamalydyr.  

Dalaşgärler TOEFL testinden 550 bal gazanmagy başarmalydyr; • 
umumy kompýuter we Internet endikleri bolup, internet ulga-
myny gündelik ulanmalydyr.   

Goşmaça maglumat üçin hat ýazyň:

  AshgabatEducation@state.gov 

ABŞ-nyň Ilçihanasynyň Maglumat we medeniýet bölümi: 

Ak Altyn Oteli, 4-nji gat, 
Aşgabat şäheri, Türkmenistan, 744000;
Tel: (99312) 350045-2181; 363331; 361365; 
Faks: (+993-12) 36 46 93

